
SACERDOTI TALLABA

Meta nisma’ lil Gesu jghidilna: “Itolbu u jinghatalkom, fittxu u ssibu, habbtu u jifthulkom”
(Mt 7:7), nisthajjel li gieghed ikellimna dwar in-natura taghna kemm bhala bnedmin u kemm
bhala presbiteri. Fil-fatt, Gesu ged jezortana biex inkunu “tallaba” u “ricerkaturi”. Forsi mhux
dagshekk difficli 1i nifhmu li 1-bniedem huwa tallab f’kull sens tal-kelma — fil-fatt huma
hafna dawk ic-cirkustanzi li ghandhom qawwa li jnizzluna nittallbu fuq irkupptejna. Minkejja
li ahna I-presbiteri f’hafna hwejjeg nagsmu l-istess destin ma’ hutna I-bnedmin, is-sejha u 1-
missjoni taghna titlob li b’ghazla ahna nkunu tallaba. Irridu nkunu “tallaba” biex inhossu
mat-tallaba.

Dan japplika f’dak li ghandu x’jagsam mal-hajja spiritwali. Ma ahniex mehlusa mit-
tentazzjoni li peress li I-ministeru taghna jpoggina hafna grib dak li huwa sagru, ahna nistghu
nqgisu lilna nfusna bhala bnedmin spiritwalment kompluti. Dan il-kumpless ta’ superjorita
spiritwali huwa ingann serju u huwa ta’ xkiel ghall-ministeru taghna. Min jahseb 1li huwa
perfett fir-relazzjoni tieghu mal-ohrajn hafna drabi jhares minn fuq ghal isfel u ma jasalx biex
jifhem lil min hu mtektek; mentri meta niftakru li ahna tallaba tas-Sema, dan ifakkarna fic-
ckunija spiritwali taghna nfusna u jpoggina f’qaghda li nikkumpatixxu lil min hu “tallab”
bhalna.

[I-fatt li ahna s-sacerdoti nkunu smajna xi ftit lezzjonijiet tat-teologija u gbadna xi ktieb
f’idejna, jista’ jwassalna ghat-tentazzjoni li nahsbu li ma ghandniex bzonn “infittxu” aktar il-
verita dwar Alla! Min huwa konvint li jaf bizzejjed ma jhossux imbuttat li jkompli jimrah u
jaggorna ruhu. Din l-iskarsezza fl-gharfien tat-teologija u tax-xjenzi umani mhux biss taf tkun
kawza li twassal biex bil-mod il-mod nizvojtaw is-sacerdozju taghna, imma taf tkun ukoll ir-
raguni wara certa hsara, xi drabi irriversibbli, li bil-ministeru nistghu naghmlu lill-ohrajn.
Meta ninsew li ahna geghdin fi process ta’ tfittxija kontinwa, meta nikkuntentaw bl-gharfien
li ghandna, allura ma nibgghux “tallaba” u “fittiexa”.

Din l-attitudni ta’ “tallaba” ghandha tghinna nqisu bil-ghaqgal ir-relazzjoni taghna mal-gid
tad-dinja. Ahna ma naghmlux il-vot tal-fagar, imma lanqas ghandna ninqdew bis-sacerdozju
biex naghmlu I-flus. Meta l-assigurazzjoni taghna tkun il-gid materjali u mhux Alla u 1-
Providenza tieghu, nibdew nippreokkupaw ruhna kemm ser naghmlu qligh bir-riskju li
nirrendu s-sacerdozju taghna “karriera” jew “impjieg”! Ma nistghux nidhlu ghas-sacerdozju u
fl-istess hin nippretendu li nfasslu hajja komda. Mhux is-sacerdozju ghalina imma ahna ghas-
sacerdozju! Meta s-suggett tal-flus ikun izzejjed fuq mohhna, jirrendilna l-ministeru mizerja.
Nista’ nghidilkom 1i ghat-talba li saritli mis-Segreterija tas-Sinodu tal-Isqfijiet biex
nipproponi xi temi bil-hsieb li jigu kkunsidrati ghas-Sinodu li jmiss, jien ressaqt zewg
argumenti: (a) is-sacerdozju ministerjali, u (b) il-Knisja fqira fost il-foqra. Dwar il-vizjoni ta’
Kanisja fqira, naghmilha ¢ara li jien ma naghtix l-approvazzjoni tieghi ghal certi opri li kapaci
jtappnu d-dehra ta’ din il-Knisja.

Jekk ma nkunux tallaba hemm riskju reali li lil min jitlobna 1-hobz, naghtuh gebla jew lil min
jistagsina ghal huta, naghtuh serp! Ghax sacerdot li ma jhossux tallab ma jafx jinzel
gharkupptejh quddiem Alla. U meta ni¢cantaw it-talb, hemm riskju li nimirdu bl-“egemonija”



u bl-awtoreferenzjalita. Hekk dak li gie fdat f’idejna ghall-qadi tal-proxxmu, nirrenduh
ghodda ta’ poter. Kif ghidt fid-Diskors tal-Awguri ta’ din is-sena, anki s-sagrament tal-Qrar
kapaci nuzawh bhala mezz ta’ poter fuq il-kuxjenzi ghal skopijiet barranin ghalkollox ghall-
ministeru taghna. Huma diversi l-okkazjonijiet meta flok hobz nafu ngaraw il-gebel li xi drabi
mhux biss iferi, imma joqtol. Nistghu nuzaw il-predikazzjoni biex bil-kliem inwaddbu 1-gebel
lill-migemgha. Inkunu nibdlu d-duttrina u sahansitra 1-Vangelu f’gebel meta nuzawha bhala
strument ta’ kundanna u mhux ta’ fejgan. Mhux eskluz il-kaz li l-istess Ewkaristija tigi
mmanipulata biex flok ma sservi ta’ “hobz haj li nizel mis-Sema”, tinbidel f’gebel li jwegga’
lill-ohrajn. Min izomm f’qalbu u ma jahfirx, ikun bhal wiehed bil-wadab f’idejh lest li jfajjar
il-gebla lejn min jitolbu hniena.

Gheziez seminaristi, ged nagsam maghkom dawn il-hsibijiet anki fil-kuntest tal-fatt 1i llum
uhud minnkom ser iressquli t-talba biex tigu ammessi fl-Ordni Sagri. Nappellalkom biex
tkunu sacerdoti li toffru stil alternattiv ta’ ministeru; anzi, ahdmu biex ikollna Knisja mgedda.
Kif ghidna fl-ahhar Ittra Pastorali, inhossu li fostha hawn min ghandu vizjoni ta’ Knisja
mcajpra. Nistqarr li ghalija din hija wahda mill-isfidi 1-kbar li ghandi: meta nara li fil-Knisja
taghna hawn skontri anki bejnietna s-sacerdoti ta’ kif ghandha tkun il-Knisja. Biex naghti
ezempju, hawn min ghadu johlom bi Knisja klerikali li teskludi 1-laj¢i; hawn min ghadu jrid
jahli s-sacerdozju tieghu jilghab bl-istatwi flok ma japplika hinu fil-katekezi. Intennilkom:
Kunu sacerdoti li taghmlu differenza! Madwarkom ghandkom ezempiji tajbin: imitaw lilhom.
Fuq kollox kunu grib in-nies — min jaghmilha mat-tallaba, ma jdumx biex jifhem ghaliex 1-
Imghallem qalilna: “Itolbu u jinghatalkom, fittxu u ssibu, habbtu u jifthulkom”.



